
Borgarráð

       

Umsögn um breytingu á lögum um verslun með áfengi og tóbak

Með tölvubréfi frá nefndasviði Alþingis dags. 3. mars sl. var óskað eftir umsögn 
Reykjavíkurborgar um frumvarp til laga um breytingar á lögum um verslun með áfengi og 
tóbak o.fl. (smásala áfengis) 106. mál. 

Þess var óskað að umsögn bærist eigi síðar en 17. mars sl. en óskað var eftir framlengdum 
fresti og var hann veittur til 24. mars. 

Borgarráð hefur aflað umsagna skóla- og frístundaráðs, velferðarsviðs og umhverfis- og 
skipulagssviðs. 

Í umsögn skóla- og frístundaráðs kemur m.a. fram að skert aðgengi að áfengi sé mjög 
mikilvægur liður í forvarnarstarfi sem er nauðsynlegt til að viðhalda góðum árangri í 
Reykjavík. Minnt er á að rannsóknir sýna að aukið aðgengi að áfengi leiði til aukinnar neyslu 
og neikvæðra afleiðinga af neyslu áfengis. Að sama skapi telur skóla- og frístundaráð ástæðu 
til að vara við því nýmæli frumvarpsins að heimilt verði að auglýsa áfengi án veigamikilla 
takmarkana. 

Í umsögn velferðarsviðs eru fyrri ábendingar sviðsins ítrekaðar, sér í lagi að því er varðar 
aldur starfsmanna í stórmörkuðum en bent hefur verið á að þeir eru oft mjög ungir og að 
mikil ábyrgð sé lögð á 18 ára einstakling að afgreiða áfengi. Í umsögninni kemur einnig fram 
það álit að aukið fjármagn til lýðheilsusjóðs muni ekki vega upp á móti þeim afleiðingum 
sem frjáls verlsun með áfengi og tóbak kunni að hafa á lýðheilsu. Velferðarsvið  ítrekar þá 
skoðun sína að hagsmunir barna og ungs fólks eigu ekki að vera látin víkja fyrir hugmyndum 
um viðskiptafrelsi. 

Í umsögn umhverfis- og skipulagssviðs kemur fram að fjallað sé um frumvarpið á 
skipulagslegum forsendum og minnt er á markmið Aðalskipulags Reykjavíkur 2010-2030 um 



eflingu verslunar og þjónustu innan íbúðarhverfa þannig að flestir geti nýtt sér þjónustu innan 
síns hverfis og dregið verði úr vegalengdum. Breytt fyrirkomulag verslunar með áfengi, sem 
telst neysluvarningur þótt umdeildur sé, gæti ýtt undir fjölgun verslana og markvissari 
staðsetningu þeirra í kjörnum hvers hverfis, hvort sem það er gert með afnámi einkaleyfis 
ríkisins eða með breyttri stefnu ÁTVR. Umhverfis- og skipulagssvið hvetur til þess að 
ákveðnari lagagrundvöllur að stýringu sveitarfélaga á staðsetningu vínbúða og opnunartíma 
þeirra. 

Um frekari innihald umsagnanna vísast til þeirra í heild sinni. Mælt er með því að borgarráð 
samþykki umsagnirnar og að þær myndi eina umsögn Reykjavíkurborgar um frumvarpið. 

Helga Björk Laxdal
e.u.

Bjarni Þóroddsson

Frá: Kristjana Benediktsdóttir <krb@althingi.is>

Sent: 3. mars 2017 14:37

Efni: Frá nefndasviði Alþingis - 106. mál til umsagnar

3. mars 2017 
 
Frá nefndasviði Alþingis. 
 
Til allra sveitarfélaganna – vinsamlegast sendið velferðarnefndum/sviðum, eða eftir því sem við á, þessa 
umsagnarbeiðni. 
 
  
 
  
 
Ágæti viðtakandi. 
 
Allsherjar- og menntamálanefnd Alþingis sendir yður til umsagnar frumvarp til laga um breyt. á lögum um verslun 
með áfengi og tóbak o.fl. (smásala áfengis), 106. mál. 
 
Þess er óskað að undirrituð umsögn berist eigi síðar en  17. mars á netfangið nefndasvid@althingi.is 
<mailto:nefndasvid@althingi.is>  
 
  
 
Ef engar athugasemdir eru þarf ekki að senda sérstaka tilkynningu þess efnis.  
 
Þingskjalið er hægt að sækja á vef Alþingis: http://www.althingi.is/altext/146/s/0165.html 
 
  
 
Vakin er athygli á því að nefndastarf fastanefnda Alþingis er rafrænt. Óskað er eftir að umsagnir og erindi verði send 
á rafrænu formi. 
 
  
 
Bent skal á að umsagnir og gögn um málið birtast á vef Alþingis undir fyrirsögninni Innsend erindi á síðu viðkomandi 
þingmáls. 
 
Leiðbeiningar um ritun umsagna er að finna á vef Alþingis á slóðinni www.althingi.is/vefur/nefndaumsagnir.html 
<http://www.althingi.is/vefur/nefndaumsagnir.html>  
 
  
 
Kveðja,  
 
  
 
--------------------------------------------  
 
Kristjana Benediktsdóttir  

skjalavörður 
 
skrifstofu Alþingis, nefndasviði 
 
Austurstræti 8-10 
 
150 Reykjavík 
 
sími 563-0433, fax 563-0430 
 
www.althingi.is <http://www.althingi.is/>  
 
  
 
  
 

















 

Reykjavíkurborg 
Umhverfis og skipulagsvið 
 

 

UMHVERFIS- OG SKIPULAGSSVIÐ            

BORGARTÚN 12-14  105 REYKJAVÍK  

SÍMI 411 1111   BRÉFASÍMI 411 3071  

 NETFANG: SKIPULAG@REYKJAVIK.IS 

 

 
Reykjavík, 15.mars   2017  

  

 

Mál:  Umsögn umhverfis- og skipulagssviðs um frumvarp til laga um breytingu á lögum um verslun 

með áfengi og tóbak: 

 

Vísað er til erindis allsherjar- og menntamálanefndar Alþingis frá 6. mars sl,  þar sem óskað er eftir 

umsögn Reykjavíkurborgar um frumvarp til breytinga á lögum um verslun með áfengi og tóbak og 

tengdum lögum.
1
 Í neðangreindri umsögn er fyrst og fremst fjallað um lagafrumvarpið útfrá 

skipulagslegum forsendum. Ekki er tekin afstaða til þess hér, hvort afnema eigi einkaleyfi ríkisins á 

sölu áfengis, en fjallað almennt um skipulag og staðsetningu vínbúða, óháð rekstrarfyrirkomulagi. 

 

Í Aðalskipulagi Reykjavíkur 2010-2030 (AR2010-2030) eru skýr markmið um að efla verslun og 

þjónustu innan íbúðarhverfanna, að sem flestir geti nýtt sér verslun og þjónustu innan síns hverfis og  

og almennt verði dregið úr vegalengdum hvort sem verið er að sækja vinnu eða þjónustu. Tilgangur 

slíkra markmiða er að gera hverfin sjálfbærari, ýta undir  fjölbreyttara mannlífi innan þeirra, styðja við 

vistvænar samgöngur, létta á umferðarálagi og stuðla að bættri lýðheilsu. Þessi markmið koma einkum 

fram í kaflanum um Kaupmanninn á horninu. Þar segir m.a.:„Í hverjum borgarhluta og hverju hverfi 

skal vera hverfiskjarni og nærþjónustukjarni, þannig að dagleg verslun og þjónusta sé í sem mestri 

nálægð við íbúana og sem flestum gert kleift að versla, fótgangandi eða hjólandi, innan síns hverfis.“ 

(bls. 169). Þar segir einnig: „Matvöruverslanir og aðrar dagvöruverslanir
2
 verði fyrst og fremst 

staðsettar innan skilgreindra borgarhlutakjarna, hverfiskjarna og nærþjónustukjarna. Minni 

dagvöruverslanir geta einnig verið heimilar við aðalgötur innan íbúðarhverfa.“ (bls. 169). Í 

markmiðum í kaflanum Vistvænni samgöngur, segir enn fremur: „Skipulag byggðar leiði til styttri 

vegalengda, dragi úr ferðaþörf og þörf fyrir umfangsmikil samgöngumannvirki.“ 

 

Vín og annað áfengi er neysluvarningur, þó umdeilt sé, og innkaup á því er hluti af neyslumynstri stórs 

hluta borgarbúa. Bætt aðgengi að þessum neysluvarningi, óháð öðrum sjónarmiðum, í formi fjölgunar 

staða sem hægt er að gera innkaup á áfengi, samræmist því þeim markmiðum sem gerð er grein fyrir 

hér að ofan. Í Reykjavík eru í dag 8 vínbúðir og eru 15.400 íbúar um hverja búð. Til samanburðar er 

um 2.500 íbúar í baklandi vínbúðarinnar í Hveragerði. Íbúar í Reykjavík sem eru í göngufæri (400 m) 

við þessar 8 vínbúðir, auk búðarinnar á Eiðistorgi, eru  um 4.700, sem er ef til vill ekki mikilvægur 

mælikvarði í þessu samhengi en lýsir þó dreifingarmynstri vínbúðanna. Til samanburðar eru yfir 53 

þúsund Reykvíkingar í göngufæri við matvörubúð sem selur neysluvarning í öllum helstu 

vöruflokkum (LUKR, 1.desember 2016).  Á höfuðborgarsvæðinu öllu eru í dag 13 vínbúðir (sjá mynd) 

og í undirbúningi er opnun tveggja nýrra verslana. Vínbúðirnar hafa í gegnum tíðina ekki alltaf verið  

markvisst staðsettar í grennd við kjarna sem þjóna ákveðnum hverfum eða borgarhlutum  og eru oftast 

staðsettar á atvinnusvæðum eða í stærstu verslunarmiðstöðvunum.  

Breytt fyrirkomulag verslunar með áfengi, hvort sem það er gert með afnámi einkaleyfis ríkisins eða 

með breyttri stefna ÁTVR í rekstri vínbúðanna, gæti ýtt undir fjölgun verslana og markvissari 

staðsetningu þeirra í kjörnum hvers hverfis, þar sem hægt er að nálgast annan neysluvarning og spara 

þannig aukaferð í vínbúðina. Það er þó háð því að markviss stefna sé um slíkt í aðalskipulagi 

sveitarfélags. 

 

                                                           
1 Lög um aukatekjur ríkissjóðs, áfengislög og lög um gjald af áfengi og tóbaki, með síðari breytingum (smásala áfengis). 
2“ Dagvöruverslanir eru verslanir sem selja almennar neysluvörur til daglegra þarfa á heimilum. Hér eru matvöruverslanir skilgreindar sem verslanir sem selja neysluvörur til daglegra 
þarfa í öllum helstu vöruflokkum. Minni dagvöruverslanir eru bakarí, fiskbúðir, kjötbúðir og aðrar ferskvöruverslanir í völdum vöruflokkum.“ 



  

bls. 2 

Aðkoma sveitarfélaga að staðsetningu og fyrirkomulagi verslunar með áfengi er mikilvæg, hvort sem 

verslunin er á hendi ríkisins eða einkaaðila. Veiting vínveitingaleyfa til veitingastaða er á hendi 

sveitarfélaganna og nauðsynlegt er að setja skýra stefnu um staðsetningu þeirra í skipulagi (sbr. 

ákvæði AR2010-2030) og kröfur og skilyrði í málsmeðferðarreglum. Ef fyrirkomulagi verslunar með 

áfengi er breytt, sbr. frumvarp, er mjög mikilvægt að mörkuð verði ákveðin stefna um þau skilyrði sem 

smásöluaðili þarf að uppfylla, varðandi staðsetningu,rekstrarfyrirkomulag, afgreiðslutíma ofl. Slíkar 

kröfur eða ákvæði mætti festa í aðalskipulagi og þannig hefði borgin í hendi sér að stýra, upp að vissu 

marki, aðgengi að áfengi útfrá sínum lýðheilsusjónarmiðum.   

Ekki eru gerðar sérstakar athugasemdir við einstakar greinar frumvarpsins en rétt er þó að víkja aðeins  

að 21. grein þess, þar sem fjallað er um aðkomu sveitarfélaga og grundvöll að mögulegri stýringu 

sveitarstjórna: 

Í stað 2. mgr. 11. gr. laganna koma þrjár nýjar málsgreinar, svohljóðandi:  

Sveitarstjórn skal setja eftirfarandi skilyrði fyrir veitingu smásöluleyfis: 

a. Afgreiðslutími skal ekki vera lengri en frá kl. 9.00 að morgni til kl. 24.00 að kvöldi. 

b. Starfsmenn sem afgreiða áfengi mega ekki vera yngri en 18 ára. 

c. Skilyrði um önnur málefnaleg atriði, svo sem um staðsetningu verslunar, aðgengi, 

merkingaro.fl. 

Sveitarstjórn er óheimilt að veita smásöluleyfi til ísbíla, pylsuvagna og annarra færanlegra 

veitingavagna og markaðsbása, sbr. ÍSAT-flokk 56.10.0, og fyrirtækja sem reka smásölu matvæla 

í sjálfsölum, sbr. ÍSAT-flokk 47.99.0. 

Sveitarstjórn er heimilt að veita undanþágu frá því skilyrði í 1. mgr. 12. gr. laganna að 

áfengi sé afmarkað frá annarri söluvöru á bak við afgreiðsluborð eða í sérrými innan verslunar. 

Mikilvægt er að skapa ákveðnari lagagrundvöll að stýringu sveitarfélaga á staðsetningu vínbúða og 

opnunartíma þeirra, óháð því hvort rekstraraðilinn er ÁTVR eða einkaaðilar. Ofangreind grein opnar á 

aukna stýringu sveitarstjórna og getur átt erindi í löggjöfina, þ.e. varðandi  a- og c-lið, hvort sem 

einkaleyfi ÁTVR er afnumið eða ekki. Mikilvægt er að sveitarstjórnir geti takmarkað opnunartíma og  

sett stýrandi ákvæði um staðsetningu í skipulagsáætlanir og haft þannig áhrif á staðsetningu vínbúða 

útfrá sínum lýðheilsu- og skipulagslegu markmiðum. 

Haraldur Sigurðsson  

